
 

 

REPUBLIKA E KOSOVËS / REPUBLIKA KOSOVA 

 

Kom.Dh.shk.II.nr.1152/2023 

   

GJYKATA KOMERCIALE  E KOSOVËS, Dhoma e Shkallës së Dytë, në përbërje nga 

gjyqtari individual Faton Bajrami, në çështjen përmbarimore të kreditorit “Beni Dona Plast” me 

seli ne Prishtinë, kundër debitorit Komuna e Kamenicës, me bazë juridike përmbarimore, duke 

vendosur lidhur me ankesën e kreditorit, të ushtruar kundër aktvendimit të Gjykatës Komerciale 

të Kosovë, Dhomat e Shkalles se Parë, Departamenti i Përgjithshëm, KPPP.nr.752/22, të datës 

26.05.2023, me datë 13.11.2023, mori këtë: 

 

A K T V E N D I M 

 

APROVOHET e themeltë ankesa e kreditorit “Beni Dona Plast” me seli ne Prishtinë, 

ndërsa PRISHET Aktvendimi i Gjykatës Komerciale të Kosovë, Dhomat e Shkalles se Parë, 

Departamenti i Përgjithshëm, KPPP.nr.725/22, të datës 26.05.2023, dhe çështja i kthehet, në 

rigjykim dhe rivendosje.   

 

A r s y e t i m 

 

Gjykata Komerciale e Kosovës, Dhomat e Shkalles se Parë, Departamenti i Përgjithshëm 

me aktvendimin e atakuar KPPP.nr.725/22, të datës 26.05.2023, e ka pranuar si të bazuar 

prapësimin e debitorit Komuna e Kamenicës, i ushtruar kundër Urdhrit të Përmbaruesit Myjsere 

Mujku, në Prishtinë P.nr.116/21 të dt.22.07.2021 dhe e ka përfunduar ne tërësi përmbarimin ne 

këtë çështje përmbarimore. 

 

Kundër këtij aktvendimi, në afatin ligjor ka ushtruar ankesë kreditori, për shkak të 

konstatimit të gabuar të gjendjes faktike dhe aplikimit të gabuar të së drejtës materiales, me 

propozim që gjykata e shkallës së dytë, ta aprovojë si të bazuar ankesën e debitorit, ashtu që 

aktvendimi të ndryshohet dhe të refuzohet propozimi i kreditorit. 

 

Përgjigje në ankesë ka paraqitur pala debitore, duke theksuar se Gjykata Komerciale e 

Kosovës, Dhomat e Shkalles se Parë, Departamenti i Përgjithshëm me aktvendimin e atakuar 

KPPP.nr.725/22, të datës 26.05.2023, e ka vërtetuar drejtë dhe në mënyrë të plotë gjendjen faktike 

si dhe ka aplikuar drejtë të drejtën materiale, dhe me propozim që gjykata e shkallës së dytë, ta 

refuzoj si të pabazuar ankesën e kreditorit, ashtu që aktvendimi i Gjykatës të vërtetohet në tërësi. 

 

Gjykata Komerciale e Kosovës, Dhomat e shkallës së dyte, përmes gjyqtarit individual, i 

shqyrtoi shkresat e lëndës, aktvendimin e ankimuar dhe pretendimet ankimore, në kuptim të nenit 

194 e 208 të Ligjit për Procedurën Kontestimore (LPK), e lidhur me nenin 17 dhe nenin 3 paragrafi 

2 të Ligjit nr.04/L-139 për Procedurën Përmbarimore (LPP) dhe gjeti se:   

 

- Ankesa e kreditorit është e themeltë. 

 

Nga shkresat e lëndës rrjedh se kreditori Beni Dona Plast” me seli ne Prishtinë, me datë 

22.07.2021, ka paraqitur propozim për përmbarim, kundër Komuna e Kamenicës, në bazë të 

dokumentit të besueshëm –  faturave në shumë të përgjithshme prej 1,544.05 € 

 

Përmbaruesi privat Myjsere Mujku me seli në Prishtinë, duke vepruar në bazë të propozimit 

për përmbarim të kreditorit me urdhrin P.nr.116/21 të dt.22.07.2021, ka lejuar përmbarimin e 

propozuar nga kreditori, ndërsa debitori me datë 05.08.2021, ka ushtruar prapësim duke theksuar 

se faturat janë te parregullta dhe te pa përshtatshme për përmbarim pasi qe nuk përmbajnë as vulën 

e pranimit te debitori, e as nënshkrimin e personit te autorizuar me te cilën do te vërtetohej se janë 

pranuar nga debitori, pra debitori ne kundërshtime ka kundërshtuar për faktin se asnjëherë nuk ka 

pranuar këto fatura. Me tej debitori ne kundërshtimet e tij ka theksuar se fatura ne rastin konkret 

nuk përbejnë dokument përmbarues,  andaj i propozon gjykatës qe te aprovoj kundërshtimet si në 

prapësim dhe te anuloj urdhrin përmbarimor.  

 

Përgjigje në prapësim ka ushtruar kreditori, duke theksuar se janë të pa bazuara pretendimet 

e debitorit në prapësim dhe se e kundërshton kërkesën e debitorit që të mos realizohet përmbarimi, 

andaj edhe ka kërkuar që të refuzoi prapësimin, dhe urdhri përmbarimor të mbetet në fuqi.  

 

Gjykata Komerciale e Kosovës, Dhomat e Shkalles se Parë, Departamenti i Përgjithshëm, 

duke vendosur lidhur me prapësim e debitorit dhe përgjigjen në prapësim të kreditorit, ka nxjerrë 

aktvendimin e atakuar KPPP.nr.725/22, të datës 26.05.2023, me të cilin e ka e ka pranuar si të 

bazuar prapësimin e debitorit Komuna e Kamenicës, i ushtruar kundër Urdhrit të Përmbaruesit 

Myjsere Mujku, në Prishtinë P.nr.116/21 të dt.22.07.2021 dhe e ka përfunduar ne tërësi 

përmbarimin ne këtë çështje përmbarimore. 

 

Në arsyetim të aktvendimit të atakuar gjykata ka theksuar se me shikim në shkresat e lëndës 

ka gjetur se në rastin konkret kemi të bëjmë me propozim për përmbarim të dokumentit të 

besueshme – faturës, mbi bazë të së cilës përmbaruesi privat e ka lejuar përmbarimin. Andaj, 

Gjykata ka vlerësuar se urdhri për përmbarim i lejuar është në kundërshtim me dispozitën e nenit 

29 par.1, pika1.3 të LPP-së, ngase nuk i përmban të gjitha tiparet e dokumentit të besueshëm të 

përcaktuar me këtë dispozitë dhe dispozitën e nenit 30 të LPP-së, meqë u vërtetua se faturat janë 

te parregullta dhe te pa përshtatshme për përmbarim pasi qe nuk përmbajnë as vulën e pranimit te 

debitori, e as nënshkrimin e personit te autorizuar me te cilën do te vërtetohej se janë pranuar nga 

debitori, Andaj edhe mbi bazën e këtyre fakteve gjykata e shkallës së parë, ka aprovuar prapësimin 

e debitorit dhe ka anuluar urdhrin përmbarimor. 

 



 

 

3 

 

Gjykata e shkalles se dytë vlerëson se, gjykata e shkallës së parë, nuk e ka vërtetuar në 

mënyrë të plotë çështjen përmbarimore, pasi qe nga shkresat e lendes rezulton fakti se këtu palët 

ndergjyqese ne cilësi te kontraktuesve kane hyre ne raport detyrimor, mbi bazën e kontratës qe 

mban shenjen 02 nr.11672,  ku ne nenin 2 kane përcaktuar se “ vendi i dorëzimit te furnizimit do 

te jete Njësite shpenzuese ne Komunën e Kamenicës” andaj mbi bazën  kësaj rezulton se edhe 

fatura është dorëzuar ne momentin dërgimit te mallit dhe është pranuar nga personat qe kane 

pranjar mallin. Mbi bazën e kësaj, konkludimin e gjykatës së shkallës së parë, lidhur me këtë 

çështje nuk e pranon edhe Gjykata Komerciale-Dhoma e Shkallës së Dytë, duke vlerësuar po ashtu 

se aktvendimi i atakuar nuk është i rregullt dhe i ligjshëm, për arsye se i njëjti është i përfshirë në 

shkelje thelbësore të dispozitave të procedurës përmbarimore nga neni 29 të LPP-së, dhe se nuk 

është vërtetuar gjendja faktike, shkelje të cilat gjykata e shkallës së dytë i heton sipas detyrës 

zyrtare në bazë të nenit 194 të LPK-së. 

 

Gjykata Komerciale e Kosovës – Dhoma e Shkallës së Dytë vlerëson se qëndrojnë 

pretendimet ankimore të kreditorit, andaj, nga të lartcekurat kjo gjykatë vlerësoj se aktvendimi i 

gjykatës së shkallës së parë duhet prishur dhe çështja të i kthehet Gjykatës Komerciale të Kosovës 

– Dhomat e Shkalles së Parë, në rigjykim dhe rivendosje. 

 

Nga sa u tha me lartë u vendos si në dispozitiv të këtij aktvendimi në kuptim të nenit 77 

dhe 17 të LPP-së, lidhur me nenin  208 dhe 209, pika d), të LPK-së.  

 

GJYKATA KOMERCIALE E KOSOVËS 

Dhoma e Shkallës së Dytë  

Kom.Dh.shk.II.nr.1152/2023, me datë 13.11.2023  

                          

                                                                                                               Gjyqtari,  

                                                                                                                      Faton Bajrami, d.v. 


